 Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj 35/05) člana 72., stav (6). Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26) i Poglavlja IV tačka 2. Tabela 1. redni broj 1.  Programa mjera zdravstvene zaštite životinja na području Tuzlanskog kantona za 2026. godinu, broj: 04/1-20-017698/26, od 03.06.2026. godine, na koji je Vlada Tuzlanskog kantona dala saglasnost Odlukom, broj: 02/1-20-17698-2/26, od 16.06.2026. godine, a u vezi sa članom 124. Zakona o veterinarstvu („Službene novine Federacije Bosne i Hercegovine“, broj: 46/00), Ministar poljoprivrede, šumarstva i vodoprivrede, d o n o s i 
ODLUKU
o podmirenju dijela troškova za vještačko osjemenjivanje krava (prvi puta)

I

		Ovom Odlukom odobrava se sufinansiranje dijela troškova za vještačko osjemenjivanje krava (prvi puta), na području Tuzlanskog kantona, za 2026. godinu, iz sredstava planiranih Budžetom Tuzlanskog kantona za 2026. godinu, razdjel 14, glava 01, potrošačko mjesto 0001 i to u iznosu od ukupno 260.000,00 KM (slovima: dvijestotinešezdesethiljada konvertibilnihmaraka i 00/100) za kako slijedi:

a) 20,00 KM (slovima: dvadeset konvertibilnihmaraka i 00/100) po grlu za vještačko osjemenjivanje krava, prvi put, za period od 01.01.2026.-30.06.2026. godine
b) 20,00 KM (slovima: dvadeset konvertibilnihmaraka i 00/100) po grlu za vještačko osjemenjivanje krava, prvi put, za period od 01.07.2026.-30.11.2026. godine
II
            Sredstva iz tačke I ove Odluke obezbijediće se iz sredstava predviđenih Programom mjera zdravstvene zaštite životinja na području Tuzlanskog kantona za 2026. godinu  poglavlje IV, tačka 2. Rashodi, Tabela 1. redni broj. 1. „Podmirenje dijela troškova za vještačko osjemenjivanje krava (prvi puta)“, a realizovat će se putem veterinarskih stanica, tako da se cijena vještačkog osjemenjivanja krava izvršenog prvi put prema poljoprivrednom proizvođaču umanjuje za 20,00 KM. Cjenovnik veterinarske stanice koja vrši vještačko osjemenjivanje mora biti usklađen sa Cjenovnikom „minimalnih i maksimalnih cijena veterinarskih usluga na teritoriji Federacije Bosne i Hercegovine“ usvojenim od strane Veterinarske komore FBiH, odnosno maksimalni iznos cijene vještačkog osjemenjivanja iznosi 40,00 KM.
                                                                III
Sredstva će se doznačiti veterinarskim organizacijama koje posjeduju važeće rješenje o ispunjavanju propisanih uslova za obavljanje navedenih poslova, ako redovno dostavljaju kvartalne Izvještaje o radu kantonalnom ministarstvu, te nakon što izvrše vještačko osjemenjivanje i podnesu zahtjev Ministarstvu poljoprivrede, šumarstva i vodoprivrede Tuzlanskog kantona (u daljem tekstu: Ministarstvo) sa propisanom dokumentacijom.
    IV
Za isplatu sredstava iz tačke I ove Odluke, veterinarske organizacije su dužne podnijeti zahtjev Ministarstvu, najkasnije do 15.08.2026. godine za grla osjemenjena od 01.01.2026. – 30.06.2026. godine, odnosno do 10.12.2026. godine za grla osjemenjena od 01.07.2026. -30.11.2026. godine.
Uz zahtjev, iz prethodnog stava, potrebno je dostaviti:
a) Od veterinarske organizacije potpisan i ovjeren spisak vlasnika sa brojem grla kod kojih                                         je izvršeno vještačko osjemenjivanje sa navedenim brojem ušnih markica, zbirnim pregledom fiskalnih računa i šifrom imanja ,                                                 
b) Spisak vlasnika sa brojem grla kod kojih je izvršeno vještačko osjemenjivanje sa    navedenim brojem ušnih markica u elektronskoj formi (USB,CD) Excel dokument,
c) Fiskalni računi za izvršene usluge  kao dokaz o izvršenoj usluzi i umanjenju cijene prema poljoprivrednom proizvođaču u elektronskoj formi.

V
Veterinarske organizacije su dužne vlasniku životinje izdati račun o izvršenoj usluzi.

VI
Inspekcijski nadzor vršiti će Kantonalni veterinarski inspektor, u skladu sa operativnim planom Kantonalne uprave za inspekcijske poslove Tuzlanskog kantona. 
Ministarstvo će primjenom metode slučajnog uzorka ili vlastite procjene, zatražiti vršenje inspekcijskog nadzora.
Kantonalni veterinarski inspektor dužan je u vezi sa svakim pojedinačnim zahtjevom za vršenje inspekcijskog nadzora, dostaviti Ministarstvu zapisnik o izvršenom inspekcijskom nadzoru, najkasnije u roku od sedam (7) dana od dana zaprimanja zahtjeva.  

                                                               VII

U slučaju kada Ministarstvo utvrdi da je određena veterinarska organizacija, prilikom podnošenja zahtjeva za isplatu sredstava za obavljeno vještačko osjemenjivanje iz tačke I ove Odluke, podnijela ili predočila lažne podatke ili isprave ili prešutila određene okolnosti i činjenice, o navedenom će obavjestiti Kantonalnog veterinarskog inspektora, radi utvrđivanja i izricanja upravnih ili drugih mjera.
Ukoliko Ministarstvo utvrdi da je radnjama iz stava (1) ovog člana ostvarena nezakonita korist, pokrenut će i provesti postupak za povrat nezakonito stečenih sredstava.

VIII
Za realizaciju ove Odluke zadužuje se Ministarstvo i Ministarstvo finansija Tuzlanskog kantona.
IX
Ova Odluka stupa na snagu danom donošenja, a bit će objavljena u ''Službenim novinama Tuzlanskog kantona''.

O b r a z l o ž e nj e 
o podmirenju dijela troškova za vještačko osjemenjivanje krava


Odredbama Zakona o veterinarstvu ("Službene novine Federacije Bosne i Hercegovine", broj: 46/00, u daljem tekstu: Zakon o veterinarstvu FBiH) propisana je obaveza da kantoni u svojim budžetima osiguravaju sredstva, i to za: isplatu naknada za ubijene i zaklane životinje i uništene predmete tokom provođenja naređenih mjera, podmirenje troškova za prevenciju, suzbijanje i iskorjenjivanje zaraznih bolesti kod životinja koje su od posebnog interesa za kanton, podmirenje dijela troškova za umjetnu oplodnju krava, obilježavanje životinja i drugih zootehničkih i zoohigijenskih mjera, podmirenje dijela troškova provođenja mastitis testa.

S obzirom na naprijed navedeno, kao i na potrebu za unaprijeđenje zdravlja životinja na području Tuzlanskog kantona, Ministarstvo poljoprivrede, šumarstva i vodoprivrede Tuzlanskog kantona (u daljem tekstu: Ministarstvo) je donijelo Program mjera zdravstvene zaštite životinja, na području Tuzlanskog kantona, za 2026. godinu, na koji je data saglasnost Vlade Tuzlanskog kantona (u daljem tekstu: Program), u skladu sa članom72., stav (6). Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26). 

	Ukupna sredstva za realizaciju Programa u 2026. godini, u visini od 600.000,00 KM, trošit će se za: Podmirenje dijela troškova za vještačko osjemenjivanje krava, naknadu za eutanazirane životinje, troškove provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kanton i troškove mjera veterinarskog javnog zdravstva, troškove provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci, troškove kontrole zdravlja vimena krava u laktaciji (CMT) i Izolaciju i identifikaciju uzročnika mastitisa sa antibiogramom (kod krav sa pozitivnim CMT testom) i troškove eutanazije, na način i u visini, kako slijedi:
Tabela 1.
	Vrsta
	Namjena
	Plan za 2026.
	Participacija KM/grlu
	
Participacija ukupno/KM


	Goveda
	Podmirenje dijela troškova za vještačko osjemenjivanje krava (prvi puta) 
za period od  01.01.2026. do 30.06.2026. godine
za period od 01.07.- 30.11.2026. godine
	6.500 grla
6.500 grla
	20.00 KM
20,00 KM
	
130.000,00 KM
130.000,00 KM

	
	Naknada za eutanazirane životinje
	
	-
	
50.000,00 KM

	
	Troškovi provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kantona

	
	-
	

15.000,00 KM

	
	Troškovi mjera veterinarskog javnog zdravstva:
· za potrebe uzimanja službenih uzoraka u sklopu službenih kontrola subjekata u poslovanju sa hranom, 
·  slanje dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera)

	
	-
	
10.000,00 KM

            5.000,00 KM



	
	Troškovi provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci 
	1400 grla  
	        25,00 KM
	
35.000,00 KM


	
	a) Kontrola zdravlja vimena krava u laktaciji (Kalifornija mastitis test – CMT)
b) Izolacija i identifikacija uzročnika mastitisa sa antibiogramom (kod pozitivnih CMT testova)
	     8200 grla
     
       800       
     uzoraka
	         15,00 KM

         36,00 KM
	
          123.000,00 KM
            28.800,00 KM

	
	Troškovi eutanazije
	
	-
	
   10.000,00 KM

	
	Neraspoređena sredstva
	
	
	   63.200,00 KM

	
	UKUPNO
	
	
	
        600.000,00 KM




Imajući u vidu navedeno, Programom je obuhvaćena subvencija vještačkog osjemenjivanja krava (prvi puta) prema poljoprivrednim proizvođačima, posredstvom veterinarskih stanica, na način da se krajnji iznos cijene vještačkog osjemenjivanja prema poljoprivrednom porizvođaču umanjuje za 20,00 KM. Cjenovnik veterinarske stanice koja vrši vještačko osjemenjivanje mora biti usklađen sa Cjenovnikom „minimalnih i maksimalnih cijena veterinarskih usluga na teritoriji Federacije Bosne i Hercegovine“ usvojenim od strane Veterinarske komore FBiH, odnosno maksimalni iznos cijene vještačkog osjemenjivanja iznosi 40,00 KM.

Ova mjera bi za posljedicu trebalo da ima kvalitetnu selekciju, bolje pasminske osobine, kvalitetniji podmladak za remont stada, genetsko unapređenje populacije domaćih životinja primjenom selekcionisanog, genetski superiornog sjemena, uz osiguranje kontrolisanog i planskog reproduktivnog procesa kao i prevenciju širenja zaraznih spolno prenosivih bolesti..

Na osnovu naprijed navedenih propisa i iz naprijed navedenih razloga, Ministar poljoprivrede, šumarstva i vodoprivrede odlučio je kao u izreci ove Odluke.  

